
As politicas extracti-
vistas aplicadas
sobre o sector
mineiro e as suas
consecuencias
socioambientais

no territorio galego

Henrique Lijo

Os recursos naturais representan a base material impres-
cindibel da economia. Mesmo o concepto de recurso im-
plica a existencia dunha necesidade a suprir mediante
o seu uso. E comiin considerar como recursos aqueles
materiais que podemos empregar para un fin dado. Non
valoramos os materiais en si, mais a ligazon entre estes e
as stias funciéns nun contexto econémico determinado
(Zimmermann, 1967: 17-19). Esta concepcion dos recur-
sos implica pensar a natureza a partir dun suxeito e un
contexto localizados, unha definicién que sup6n valorar
0S recursos como usos.

Porén, para os protagonistas da extraccion de re-
cursos (fondos de investimentos, empresas, adminis-
tracioéns...) non é o seu valor de uso, mais o seu valor de
troca que motiva a actividade econémica relacionada cos

recursos naturais. A esta contradicién entre valor de uso e
valor de troca dedica o propio Marx as primeiras paxinas
da stia obra mais célebre (2010: 43-51). Polas palabras de
David Harvey, a contradicion latente entre ambas formas
de valor, acarreta unha orientacion da actividade econ6-
mica para a especulacion:

O valor de troca fica determinado polos custos reais
de produciéon mais o beneficio, o custo do endebe-
damento e a renda capitalizada [...]. O obxectivo dos
produtores é obter valores de troca, non valores de
uso. A creacion de valores de uso para outros é un
medio para ese fin. A calidade especuladora desa
actividade significa, non obstante, que o que im-
porta é un valor de troca «potencial». (2014: 33)

Para uma critica galega da razao extrativista



Partindo desta premisa inicial podemos abordar a defini-
cion do extractivismo na Galiza pois, lonxe de interpre-
tacions vinculadas unicamente ao facto de extraer recur-
sos da natureza, o extractivismo desprégase como unha
auténtica estratexia de xestion do territorio por parte do
capital. Isto é, o extractivismo pode entenderse como o
modo en que o capitalismo constitiie, segundo evolue,
tamén as suas propias xeografias. No caso galego ¢ fre-
cuente observar paralelismos, non sempre ben funda-
mentados, cos modelos extractivistas da América Latina.
Sen dubida, grande parte destas aproximacions débense
a que son precisamente as academias latinoamericanas
que mais esforzo tefien dedicado ao labor de investigar
tanto as practicas extractivas como as suas consecuen-
cias socio-economicas.

Con efecto, a América Latina é un celeiro de reflexion
sobre o extractivismo. Autores como Eduardo Gudynas,
Alberto Acosta, Carlos Monge e Maristella Svampa co-
mezaron no final do século pasado un labor investigador
moi relevante neste campo. Por medio deles podemos
desmentir algiins preconceptos comuns.

O primeiro deles trata da asociacion entre extracti-
vismo e mineracion. O extractivismo é un modelo de
xestion tremendamente laxo, que ben se pode adaptar a
presenza de fontes de mineracion fosil ou metalitica ou
a existencia de grandes bancos pesqueiros. Porén, ou-
tras veces chega con contar unicamente con suficientes
superficies florestais ou agricolas para por en marcha
esta dinamica. Que a xestién dos recursos naturais dun
territorio poida ser categorizada como «extractivista»
dependera da relaciéon entre os axentes econémicos
protagonistas da actividade.

O segundo trata da confusion entre extractivismo e de-
pendencia economica, pois non € certo que s6 poidamos
falar de extractivismo cando os valores monetarios dos
recursos extraidos superan unha determinada porcen-
taxe do PIB do territorio de extraccion, tornando este
territorio dependente dos mercados de destino. Dita
porcentaxe dependera da fortaleza dos outros sectores
econdmicos presentes no pais de extraccion. Mais esta
condicién non cuestiona a existencia de mecanicas ad-
ministrativas, politicas e econémicas que nos permitan
falar en extractivismo.

Empregamos o termo «extractivismo» para denomi-
nar unha determinada estratexia administrativa, eco-
némica, cultural e politica favorabel a extraccion e co-
mercializaciéon dos recursos naturais sob a hipotese de
que o mercado, por si mesmo, distribuira os beneficios
desta actividade econémica das capas mais altas para as
mais baixas da sociedade. Partido desta confianza nas
bondades do mercado erixense argumentacions favora-
beis a exploracion da natureza por medio de empresas

privadas. Unha das caracteristicas mais salientabeis do
fenomeno € o papel que confire &s administracions nas
actividades relacionadas coa exploraciéon dos recursos
(Portillo, 2014). A lexislacion redixida destas coordena-
das prioriza a atraccion de investimentos privados sobre
o dereito das comunidades a desfrutar o seu medio am-
biente e, en ocasions, mesmo sobre a stia saude.

Dado que o obxectivo da l6xica extractivista se resu-
me na intenciéon de conseguir un grande crecemento
econ6mico mediante o exportacion de recursos nula ou
escasamente procesados, soe implicar un uso intensivo
do territorio —en correspondencia co volume de bene-
ficios esperados. Isto pode callar relegar a desaparicion
outras alternativas de desenvolvemento econémico
nese mesmo territorio. Este esforzo por atraer inverso-
res materializase nunha flexibilizacién da lexislacién en
materia ambiental, territorial e mesmo laboral, e ainda
na formalizacién de apoios econémicos de diverso tipo
destinados as empresas extractivas.

A pesar do viés da administracion en favor da inicia-
tiva privada, o certo é que, perante a relaxacion de meca-
nismos reguladores, o extractivismo costuma facilitar a
aparicion de practicas rendistas. Quere dicir: esta explo-
racion intensiva dos recursos naturais non acarreta unha
diversificacion e desenvolvemento da economia do terri-
torio, mais a aparicion de enclaves econémicos desconec-
tados do contexto local e dos seus sectores produtivos.
Outra caracteristica frecuentemente relacionada coas
lo6xicas extractivistas é a da grande suma de beneficios
atinxidos nun prazo relativamente breve de tempo, bene-
ficios que iran decaendo conforme a actividade se aproxi-
me da fronteira de recursos disponibeis, facendo sumir a
rendibilidade das operacions. Este modelo de boom eco-
némico seguido dunha caida progresiva e especialmente
incidente na industria mineira, feito que, no caso galego,
tefien lembrado insistentemente as autoras e autores das
teorias do decrecemento (Casal, 2015: 28-31).

En ocasions, a l6xica extractivista acaba por desorien-
tar o funcionamento da propia institucién, péndoa ao
servizo da empresa privada. A argumentacion de que a
atraccion de investimentos implicara o desenvolvemen-
to dun territorio concreto funciona como chave de aber-
tura para os intereses empresariais, en canto os intereses
colectivos reciben unha atencion institucional menor e
mesmo son interpretados como unha suma de intereses
individuais ou propios dunha ideoloxia concreta, sempre
deslexitimada.

E precisamente por isto tiltimo que a reclamacién do
dereito da cidadania a decidir sobre o0 seu territorio xoga
un papel antagonista da l6xica extractivista, pois serve
de alicerce para o nacemento dunha conciencia cidada
que vincule tres elementos clave da soberania: a xesti6on

do territorio propio, a reivindicacién dunha res publica
ao servizo das maiorias sociais e a reclamacién dun novo
modelo de desenvolvemento econémico que responda
tanto aos intereses colectivos como aos limites ecolé-
xicos. No entanto, as promesas de melloria no empre-
go, asociadas as grandes exploraciéns de natureza, con
frecuencia mobilizan grandes continxentes electorais,
chegando a decantaren a balanza para actuaciéns pouco
respectuosas co medio e coas comunidades locais, que
poden ver as stias demandas rexeitadas en instancias
administrativas superiores a pesar de contaren co bene-
placito das administracions municipais.

Analise da situacion da mineracion na Galiza

Retomando a idea inicial deste artigo, demostraremos
agora como a lexislacién privilexia a idea do aproveita-
mento econémico da mineracion por cima de alternati-
vas de desenvolvemento mais sustentabeis social e am-
bientalmente. Unha orientacién curtopracista baseada
no interese das empresas na extraccion de recursos no
momento mais propicio para elas dunha perspectiva
exclusivamente monetaria. No caso do Estado espafiol,
esta monetarizacion da natureza esta presente no pro-
pio Reglamento General para el Régimen de la Mineria no
art.63, ao tratar a concesion dos permisos de investiga-
cion da seguinte forma:

El permiso de investigacion concede a su titular el
derecho a realizar dentro del perimetro demarcado y
durante el plazo de vigencia del mismo los estudios
y trabajos encaminados a poner de manifiesto y defi-
nir uno o varios recursos de la Seccion C, con arreglo

al proyecto aprobado a que se refiere el articulo 66
del presente Reglamento y a que, una vez definidos
por la investigacion realizada y demostrado que son
susceptibles de racional aprovechamiento, se le otor-
gue la correspondiente concesion de explotacion de
los mismos. (Ministerio de Industria y Energia, 1978)

Os tres pisos da economia (ecoldxica, real e financeira),
tal e como diria Martinez Alier (2008: 23), fican relaciona-
dos. Unicamente analizando os volumes de materiais e
enerxias extraidos da natureza podemos ter unha visiéon
integral do crecemento sustentado da economia real e
da economia financeira. Sen esquecer o papel imprescin-
dibel que cumpre a importacion internacional de mate-
riais mineiros, a Galiza destaca no cadro econémico es-
pafol como territorio exportador de recursos mineiros.
A Estadistica Minera de Espafia 2019 (2020) colocaba a
Galiza en cuarta posiciéon a respecto do volume da stia
extraccion mineira, medida en termos monetarios, se
ben Andalucia é o principal territorio de sacrificio para
este labor, debido 4 enorme incidencia que neste espazo
ten a mineracién metalitica.

Na mineracion galega destacan principalmente a pro-
ducién de canteria para uso ornamental ou de constru-
cion (granito, lousa, corneana, anfibolita e cuarcita) asi
como algins minerais con destino industrial (cuarzo,
serpentina e dumita, estafio e tantalo). No caso do estafio
e tandalo, a serpentina e a dumita, a extraccion total da
Galiza chega a representar 100% da extraccién do estado
Espariol. A cuarcita e o cuarzo, o 50 e o 70% respectiva-
mente. Cabe destacar o caso do cuarzo, xa que é o mine-
ral que se emprega para a obtencién de silicio, un ma-
terial crucial na fabricacion de paneis solares e que esta
a experimentar unha forte demanda desde o ano 2020.

Figura 1:

Andalucia Galicia Madrid Murcia

Valor da produciéon
mineira por CC.AA. 2019.

Fonte: Estadistica Minera
de Espafia 2019 (2022).
Ministerio de Energia,
Turismo y Agenda Digital.

Baleares Canarias

Figura 2:
Extraccion total na Galiza
e en Espafia.

Fonte: Elaboracion propia
con dados da Estadistica
Minera de Espafia 2019
(2020)

Figura 3:
Valor da producién mineira
na Galiza (2007-2019).

Fonte: Elaboracién propia
con dados da Estadistica
Mineira de Espafia.

Figura 4:

Producién vendibel

de cantaria e rochas
ornamentais (2005-2015)

Fonte: Elaboracion propia
con dados da Estadistica
Minera de Espaiia.



No referente ao valor total monetario da producion
mineira galega, debemos levar en conta a incidencia que
tivo o cese da actividade relacionada coa extraccion de
carb6n que daba servizo as centrais termoeléctricas das
Pontes e Meirama. No final de 2007 detivose a extraccion
de lignito na Galiza, que até ento6n vifia representado en-
tre 20% e 25% do valor total da mineracién galega.

Xunto coa paralizaciéon da extraccion carbonifera, o
ano 2007 representou o momento en que os outros dous
grandes sectores mineiros —o da cantaria e o das rochas
ornamentais— entraron en declive, anticipando a que-
da do sector da construcion a que continuaria a crise fi-
nanceira global. Durante varias décadas a Galiza estivera
facendo a stia achega metabolica ao sector inmobiliario
espafiol, alén de aos mercados internacionais, en forma
de materias primas de orixe mineira (Doldan e Villasan-
te, 2015: 629). O esgotamento do modelo de crecemento
econdmico baseado na construcion tivo a stia consecuen-
cia na industria extractiva instalada en territorio galego.
Entre 2007 e 2019 a Camara Oficial da Minaria de Galicia
pasou de contabilizar 400 exploracions a 211. O emprego
directo deste sector caeu desde os 6.771 contratos até aos
3.428. O volume de materiais extraidos pasou de mais de
37.700.000 toneladas a pouco mais de 13.000.000. E o
valor monetario da producion pasou de estar por enriba
dos 370.000.000€ a menos de 244.000.000<€.

A reaccion institucional ao declive
da mineracion na Galiza.

Como primeira reaccion ao deterioro da industria mineira
a Xunta de Galicia, baixo o goberno bipartito de PSOE e BNG
(2005-2009), presentou unha lei de ordenacioén integral do
sector extractivo. A lexislacion anterior databa da década
de setenta, e 0 seu caracter pre-constitucional facia precisa
unha renovacion. A Lei 3/2008 de Ordenacién da Minaria
de Galicia ten como principais innovacions a planificacion
do sector extractivo a nivel supramunicipal, recortando as
competencias dos concellos no uso do seu solo. Foméntase
tamén a figura dun Plan Sectorial das Actividades Extrac-
tivas de Galicia polo cal se tornaria responsabel a Cdmara
Oficial Mineira de Galicia, unha asociaciéon que representa
as empresas relacionadas coa mineracion, e 4 que a admi-
nistracion autondmica recofiece un caracter consultivo;
«magnifico exemplo da conivencia ptiblico-empresarial
para elaborar un documento de ordenacién que é de ca-
racter supramunicipal» (Doldan, 2016).

O rascuiio do Plan Sectorial das Actividades Extrac-
tivas de Galicia publicouse en 2013. As suas directrices
enfatizan a necesidade de harmonizar a actividade mi-
neira cos diversos usos do solo e coa conservacion do
medio ambiente. Porén, recofiécese a «singularidade do

sector» debido ao caracter «disperso, esgotabel, ignoto
e heterodoxo» dos recursos naturais, apostandose na
liberdade total canto a procura dos minerais. Recorié-
cese, asi mesmo, a necesidade de vincular a actividade
mineira & mellora econémica dos concellos en que se da,
e procurase unha «mineracién sustentabel» por medio
da potenciacion dos proxectos xa existentes en lugar de
abrir outros novos. Con todo, aquela mesma sustentabi-
lidade é utilizada polo Plan para instar a unha regulari-
zacion urbanistica xeral das licenzas mineiras non resol-
vidas, con independencia do solo rastico en que ficaren.
A pesar destas innovacions lexislativas e de planifica-
cién, no final do ciclo recesivo (2008-2014) a mineracién
na Galiza continuaba a ofrecer cifras moito menores aos
anos previos a crise econoémica. Para o ano 2015, a Esta-
distica Minera de Espafia contabilizaba 257 exploraciéns
activas e 3.368 traballadores/as, en canto o total de pro-
ducion vendibel caera desde 546.458.000€ en 2007 até
251.930.000€ en 2015. Nesta ocasion, o goberno da Xun-
ta, en mans do Partido Popular, redixe unha nova lei que
abranxe diversos sectores econémicos do pais (o florestal,
o edlico e o mineiro). Tratase da Lei 5/2017 de Fomento
da Implantacién de Iniciativas Empresariais en Galicia.
No relativo a mineracion, as novidades da normativa
de 2017 estan dirixidas a facilitar administrativamente
a implantacion de proxectos, simplificando os tramites
derivados da necesaria autorizacion ambiental e da ava-
liacion de impacto ambiental que, a partir desta nova lei,
poderan solicitarse de forma conxunta. Ademais, axiliza-
se a xestion burocratica da Administracion, reducindo os
prazos de resposta —o que, por outro lado, reduce tamén
0s prazos para presentar alegacions. Cumpre en parte
coa demanda do Plan Sectorial do 2013 ao abrir un pe-
riodo de concurso a que poderian concorrer promotores
da industria extractiva que posuisen dereitos mineiros
caducados. Isto facilita a normalizacion administrativa
daqueles proxectos en situacion irregular que contasen
no seu dia coa licenza correspondente, fomentando asi a
volta 4 actividade dos proxectos preexistentes a nova lei.
Con todo, o mais significativo é que a lei rebaixa a con-
tia minima necesaria investida nun proxecto empresarial
para ser considerado como «proxecto industrial estraté-
xico» pola administracion autonémica desde os 50 até
aos 20 milléns de euros; 0 mesmo acontece cos postos de
traballo minimos, que se reducen dos 250 até os 100. As
entidades nomeadas como proxecto industrial estratéxico
gozan dun menor control urbanistico, xa que postien por
si mesmas un caracter supramunicipal, e dunha declara-
cion de «utilidade publica», o que as sittia nunha posicion
administrativa privilexiada relativamente a outros usos do
solo. A lei prevé tamén un paquete de incentivos economi-
cos para fomentar a implantacion empresarial na Galiza.

Percibese unha
colaboracion entre

a administracion publica
e o sector privado
responsabel da industria
extractiva por medio

da elaboracion

dos plans sectoriais.

En definitivo, as mudanzas efectuadas en materia lexis-
lativa no relativo 4 mineracion tefien afastado este sector
das competencias das administraciéns municipais, difi-
cultando o acceso por parte da cidadania a informacién
e a fiscalizacion das suas actividades. Alén disto, perci-
bese unha colaboracion entre a administraciéon publica e
o sector privado responsabel da industria extractiva por
medio da elaboraciéon dos plans sectoriais, asi como a
disposicion dos sucesivos gobernos da Xunta a facilitar
a actividade extractiva.

0 modelo de xestion dos recursos mineiros
na Galiza: extractivismo e l6xica rendista.

Podemos describir o modelo de xestién que os gober-
nos autonomicos galegos implementaron a través de
leis como as anteriormente mencionadas mediante a
denominacion de «extractivismo». Como puidemos ob-
servar até esta altura, tanto as mudanzas lexislativas exe-
cutadas polo goberno PSOE-BNG (2005-2009) como polo
Partido Popular (desde o 2009 até o presente), mostran
unha orientacioén clara para a facilitacién das dinamicas
extractivistas: recofiecemento das demandas das empre-
sas implicadas, axilizacion de tramites administrativos e
aumento das dificultades para a cidadania se opor a estes
proxectos. Estas caracteristicas son mais incidentes no
caso do Partido Popular, se ben ambas mudanzas lexisla-
tivas gardan un significativo paralelismo ao fortaleceren
os proxectos mineiros perante as administracions locais.

Cos dados mostrados até 2019 podemos concluir ta-
mén que a mineracion na Galiza esta en franca recesion,
tanto en nimero de exploraciéns como en namero de
emprego ou en volumes extraidos. Pédese argumentar
que o apoio institucional que o sector recibiu nos ulti-
mos quince anos non parece ser suficiente para estimu-

lar a actividade mineira. Ora ben, isto non significa que
dita actividade non tefia consecuencias sobre as condi-
cions ambientais do pais.

E posibel cuantificar a incidencia que o sector mineiro
ten sobre o territorio galego contabilizando o niimero de
hectares afectados por dereitos mineiros de exploracion
directa e derivada en estado de concesion. A partir dos
dados facilitados polo Catastro Minero, organismo de-
pendente do Ministerio para la Transicion Ecolégica,
podemos contabilizar o nimero de hectares afectados
directamente por dereitos de exploracion sen caducar,
do que se concliie que a mineracion ocupa na actualida-
de uns 50.000 hectares do territorio galego. Este dado,
alén do mais, non esta a ter en conta os terreos ocupa-
dos por escavacions cuxa actividade tefia finalizado sen
levarense ao cabo as tarefas de restauracion ecoloxica
correspondentes.

Xunto co emprazamento de entulleiras, escavacions
e modificacions da paisaxe, debemos nomear o risco de
contaminacion fluvial asociada, mais se callar o dado
que mellor ilustre a situacion anteriormente descrita é
que a Galiza é a comunidade auténoma con menor por-
centaxe de hectares baixo algunha figura de proteccion
ambiental de todo o Estado. Menos de 15% do territorio
galego esta protexido administrativamente —moi por
baixo da metade da media espafiola, que é do 41%— e
seria ainda menos se non fose pola implantacion do pro-
grama de Rede Natura 2000 que duplicou o ntimero de
hectares protexidos a partir do ano 2005 (Ministerio de
Agricultura y Pesca, 2020). Este feito é sen dubida cau-
sado polo alifiamento da administracién autonémica co
sector mineiro, para alén da importancia da industria da
madeira —o monocultivo de pifieiro e eucalipto— e do
sector enerxético, que precisa o sacrificio de millares de
hectares para se implantar no territorio.

Ora ben, caberia salientar unha diferenza entre o mo-
delo extractivista galego e seus equivalentes latinoame-
ricanos. En canto nos segundos a presenza de capitais
transnacionais opera de forma preponderante, exploran-
do directamente os recursos, no caso do modelo extrac-
tivista galego o sector esta maioritariamente en mans
de pequenas empresas espalladas polo territorio. Actual-
mente mais de 90% da titularidade dos dereitos minei-
ros pertencen a pequenas empresas das que a practica
totalidade ten sede na Galiza —conforme os dados pro-
porcionados pola Camara Oficial Mineira de Galicia. Isto
¢é debido a desaparicion da mineracion carbonifera e o
escaso desenvolvemento da mineracion metalica, xa que
ambos os recursos posuen a caracteristica de constitui-
ren intereses estratéxicos para as grandes empresas. A
partilla do beneficio econémico &, por ende, moito maior
do que no caso latinoamericano, asi como tamén é maior

o incentivo para as clases gobernantes do pais, que pre-
firen aproveitar os beneficios dun territorio abundante
nalgins recursos mineiros antes de que se lanzaren a
estratexias de desenvolvemento econémico propio.
Tamén non podemos falar dunha dependencia eco-
noémica de mercados externos derivada do sector minei-
1o, Xa que este conta unicamente con un pouco menos
de 3.500 persoas contratadas e menos de 1% do PIB ga-
lego. O sector non postie importancia econémica abondo
como para que de el se poda desprender ningun tipo de

Figura 5.

Mapa de dereitos mineiros
rela da Seccién C concedidos,
‘ solicitados e a concurso.

~=__ Ribadeo

Fonte: Catastro Mineiro
de Galicia. Camara Oficial
Mineira de Galicia.

@ Dereitos a concurso

dependencia. O que podemos afirmar é que esta activi-
dade non encontra o seu nicho de vendas no mercado
interno, polo que non responde as necesidades do mer-
cado galego. Ao tratarse dunha actividade destinada a
exportacion en bruto ou escasamente procesada, cum-
pre un papel primario-exportador que favorece aos pai-
ses mais avanzados, pois depende da demanda destes
territorios externos que sempre poden recorrer a outros
provedores coa fin de asegurar o seu abastecemento de
materias primas.

